
Birləşmiş Ştatların Sülh Korpusunun yaradılmasının 50 İlliyini qeyd etmək üçün, ABŞ 

Səfiri cənab Metyu Brayza, Sülh Korpusunun Azərbaycanda Ölkə Direktoru xanım 

Meredit Dalton və KİV nümayəndələri Sülh Korpusunun könüllülərinə və onların 

xidmət etdikləri azərbaycanlı icmalarına baş çəkmək üçün  bugün avtobus ilə üçgünlük 

səfərə çıxdılar. 

Tədbir çərçivəsində İsmayıllı, Oğuz, Şəki, Mingəçevir, Gəncə və Daşkəsənə səfər 

planlaşdırılıb.  4 may tarixində Bakıya qayıtmaqla səfər başa çatacaq. Cənab Səfir Sülh 

Korpusunun könüllüləri, onların yerli əməkdaşları, qaldıqları ailələr, yerli rəsmilər və 

xidmət etdikləri icmalarla görüşəcək və könüllülərin icmanın iqtisadi inkişafı, ingilis dili 

təlimi və gənclərin inkişafı sahələrində layihələr icra edən yerli təşkilatlarla  işini 

yaxından izləyəcək. 

Yola çıxmazdan əvvəl Səfir Brayza qeyd etdi ki, “Azərbaycanda Sülh Korpusu 

Könüllülərinin icmalarda gördükləri işlərlə tanış olmağı səbirsizliklə gözləyirəm. 

Əsasən gənclərdən ibarət olan bu insanlar Azərbaycanı sevirlər və Sülh Korpusunun 

banisi, Prezident Con Kennedi kimi, Amerikanın digər insanlara xidmət 

göstərmək,həmçinin Azərbaycan öz inkişafını davam etdirdikcə azərbaycanlılara 

yardımçı olacaq vərdişləri inkişaf etdirməkdə onlara kömək etmək ənənəsini nümayiş 

etdirirlər. Onlar yüksək təhsillidirlər və Azərbaycana daha da inkişaf etmiş, demokratik 

və stabil olmaqda kömək etməyə bütün güclərini sərf etməyə tam hazırdılar. Eyni 

zamanda könüllülər Azərbaycanın inanılmaz qonaqpərvərliyindən zövq alırlar və 

Amerika və Azərbaycan xalqları arasındakı əlaqəni gücləndirirlər. Onlar öz evlərinə 

qayıdandan sonra, ümid edirəm ki, Amerikanın Azərbaycanı daha da yaxşı başa 

düşməsinə səbəb olacaqlar”. 

Sülh Korpusu Azərbaycanda 2003-cü ildən etibarən fəaliyyət göstərir. Halhazırda 

Azərbaycanın müxtəlif ərazilərində icmalarda çalışan 114 könüllü var. 2003-cü ildən 

etibarən, 150-dən çox Azərbaycan icmasında 368 könüllü işləmiş, minlərlə insana 

təsirini buraxmış və Birləşmiş Ştatlarla Azərbaycan xalqları arasında davamlı əlaqələr 

yaratmışlar.  

Sülh Korpusu dünyada sülh və dostluğu təbliğ etmək məqsədilə 1961-cı ildə Prezident 

Con Kennedi tərəfindən yaradılmışdır. O vaxtdan 200 000-dən artıq amerikalı 139 

ölkədə bu amalla çalışmışdır.  

